
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2023  ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ


1. Ընթացիկ իրավիճակը և իրավական ակտի ընդունման անհրաժեշտությունը.
««Հայաստանի Հանրապետության 2024 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) ընդունման անհրաժեշտությունը պայմանավորված է հետևյալ հանգամանքներով.
· Գիտական ստորաբաժանումների զարգացման ծրագրի շրջանակում առաջին անգամ 2023 թվականին իրականացվել է մրցունակ գիտական ստորաբաժանումների նյութատեխնիկական բազայի արդիականացման համար ֆինանսական աջակցություն տրամադրելու մրցութային ծրագիր, որի բյուջեն ամբողջությամբ ուղղվել է փոքր և ամենօրյա կիրառություն ունեցող գիտական սարքավորումների և նյութերի ձեռքբերմանը: 2024 թվականին ԿԳՄՍ նախարարի 16 ապրիլ N542-Ա/2 հրամանով հայտարարվել է գիտական ստորաբաժանումների նյութատեխնիկական բազայի արդիականացման համար ֆինանսական աջակցություն տրամադրելու հերթական մրցութային ծրագիրը, որի արդյունքում ստացվել է 107 հայտ՝ ընդհանուր 1,74 մլրդ դրամ գումարային արժեքով, որից փորձաքննության արդյունքում ֆինանսավորման է երաշխավորվել 56 հայտ` ընդհանուր 924.7 մլն դրամ գումարային արժեքով։ Վերոնշյալ մրցութային ծրագրի ֆինանսավորման համար պահանջվող լրացուցիչ գումարը կազմում է շուրջ 350,0 մլն դրամ։ 
Վերջինս իրականացնելու համար անհրաժեշտ է նաև ՀՀ կառավարության 2023 թվականի դեկտեմբերի 28-ի N 2323-Ն որոշման N 5 հավելվածի N 7.1 աղյուսակում «Հետազոտության բնագավառով մոտ փոքր գիտական կազմակերպությունները խոշոր գիտական կենտրոններում միավորմանն ուղղված պետական ծրագրերի իրականացում,» բառերը փոխարինել «Գիտական ստորաբաժանումների նյութատեխնիկական բազայի արդիականացման համար ֆինանսական աջակցություն» բառերով։ Նշենք նաև, որ ՀՀ կառավարության 2022 թվականի դեկտեմբերի 29-ի N 2111-Ն որոշման N 5 հավելվածի N 7.1 աղյուսակում առկա էր «․․․գիտության ոլորտում ենթակառուցվածքի, նյութատեխնիկան բազայի արդիականացում․․․» բառերը, որի շնորհիվ իրականացվել էր մրցունակ գիտական ստորաբաժանումների նյութատեխնիկական բազայի արդիականացման համար ֆինանսական աջակցություն տրամադրելու մրցութային ծրագիրը: ՀՀ կրթության, գիտության, մշակույթի և սպորտի նախարարության բարձրագույն կրթության և գիտության կոմիտեի 2024 բյուջետային ֆինանսավորման հայտում ևս ներառված է եղել «Գիտական ստորաբաժանումների նյութատեխնիկական բազայի արդիականացման համար ֆինանսական աջակցություն» ծախսային ուղղությունը, սակայն տեխնիկական պատճառներով այն հաստատվելուց դուրս է մնացել աղյուսակից: Հարկ է նշել, որ 2025 թվականի բյուջեի նախագծի փաթեթում ևս նախատեսվում է ներառել «գիտական ստորաբաժանումների նյութատեխնիկական բազայի արդիականացում» ծախսային ուղղությունը։
· Նախագծի ընդունումը բխում է նաև 2023 թվականի սեպտեմբերի 19-ի Լեռնային Ղարաբաղի շուրջ ստեղծված իրավիճակով՝ պայմանավորված ՀՀ բարձրագույն և հետբուհական մասնագիտական կրթական ծրագրեր իրականացնող ուսումնական հաստատությունների վճարովի ուսուցման համակարգում ընդգրկված Լեռնային Ղարաբաղից բռնի տեղահանված ուսանողների (այսուհետ՝ շահառուներ) 2024-2025 ուսումնական տարվա 1-ին կիսամյակի ուսման վարձի փոխհատուցման անհրաժեշտությունից: Շահառուների ուսումնառության  կազմակերպման, կրթության շարունակականության ապահովման նպատակով ՀՀ կառավարության 2023 թվականի հոկտեմբերի 12-ի N 1762-Լ և 2023 թվականի դեկտեմբերի 21-ի N 2291-Լ որոշումներում համաձայն ՀՀ կառավարության 2024 թվականի սեպտեմբերի 26-ի N 1521-Լ և N 1513-Լ որոշումների կատարվել են փոփոխություններ՝ ՀՀ բարձրագույն ուսումնական հաստատություններում շահառուների մինչև տվյալ կրթական աստիճանով ուսումնառության ավարտը ուսման վարձի մասնակի կամ լրիվ փոխհատուցման նպատակով կրթաթոշակ տրամադրելու համար: 
ՀՀ կառավարության 2023 թվականի հոկտեմբերի 12-ի N 1762-Լ որոշման շահառու են 2023 թվականի սեպտեմբերի 19-ի դրությամբ Լեռնային Ղարաբաղի ուսումնական հաստատությունների բակալավրի և մագիստրոսի կրթական աստիճաններում ուսանող հանդիսացող և համապատասխան մասնագիտություններով (կրթական ծրագրերով) ՀՀ պետական ուսումնական հաստատություններում սահմանված կարգով տեղափոխված-հրամանագրված ուսանողները: 2024-2025 ուսումնական տարվա 1-ին կիսամյակում նրանց թիվը կազմում է 1019 ուսանող, որոնց համար պահանջվող ուսման վարձավճարը կազմում է շուրջ 264.0 մլն դրամ։  
ՀՀ կառավարության 2023 թվականի դեկտեմբերի 21-ի N 2291-Լ որոշման շրջանակներում, որի շահառու են հանդիսանում բռնի տեղահանված ընտանիքների այն սովորողները  (այդ թվում՝ մինչև 2023-2024 ուսումնական տարին Լեռնային Ղարաբաղի կողմից ուսման վարձի փոխհատուցում ստացած), որոնք 2023 թվականի սեպտեմբերի 19-ի դրությամբ սահմանված կարգով ընդունվել կամ հրամանագրվել են ՀՀ բարձրագույն և հետբուհական մասնագիտական կրթական ծրագրեր իրականացնող ուսումնական հաստատություններում և փաստացի զրկվել են ուսման վարձը վճարելու հնարավորությունից, ունեն կրթության շարունակության հետ կապված ֆինանսական աջակցության խնդիր:                2024-2025 ուսումնական տարվա 1-ին կիսամյակում նրանց թիվը կազմում է 794 ուսանող։ Այս շահառուների համար պահանջվող ուսման վարձավճարը կազմում է շուրջ 288․7 մլն դրամ (հաշվարկը կցվում է)։
· Համաձայն ՀՀ կառավարության 2024 թվականի  սեպտեմբերի 26-ի NN 1516-Ա,                 1535-Ա և հոկտեմբերի 17-ի N 1645-Ա որոշումների՝ «1162. Գիտական և գիտատեխնիկական հետազոտություններ» ծրագրի «11002. Գիտական ենթակառուցվածքի արդիականացում» միջոցառման «ընթացիկ դրամաշնորհներ միջազգային կազմակերպություններին» (4621) հոդվածով նախատեսված գումարն անհրաժեշտ է ուղղել «կառավարչական ծառայություններ» (4235)  հոդված, որի նպատակն է նշված ծառայությունը ներառել ՀՀ կառավարության 2023 թվականի դեկտեմբերի 28-ի N 2323-Ն որոշմամբ հաստատված գնումների պլանում և գնումն իրականացնել մեկ անձից կատարվող գնման ընթացակարգով:
· Նախագծի ընդունումը բխում է նաև ՀՀ Կառավարության 2024 թվականի 1129-Ա որոշման 5-րդ կետի 2-րդ մասի կարգավորումներից, համաձայն որի անհատույց օգտագործման իրավունքով «Մասնագիտական կրթության որակի ապահովման ազգային կենտրոն» հիմնադրամին է փոխանցվել Երևան քաղաքի Կիևյան 16 հասցեում գտնվող շենքի 3-րդ հարկում գտնվող տարածքը: Ներկայումս կարիք կա նշված տարածքի վերանորոգման շինարարական աշխատանքների կազմակերպման, որի համար պահանջվող գումարը կազմում է շուրջ 52,7 մլն դրամ։ Հիմք ընդունելով ՀՀ քաղաքաշինության նախարարի 2009 թվականի ապրիլի 3-ի N 35-Ն հրամանի հավելվածը՝ հաշվարկը կատարվել է համաձայն           3-րդ՝ Վարչական օբյեկտներ» գլխի 80-րդ կետի /ՇԱԽՑ/: Շինարարական աշխատանքների խոշորացված ցուցանիշներով հաշվարկը՝
  173,72 հազ. ՀՀ դրամ x 540,0ք.մ. x 1.2 x 1.30 x 36% = 52683.0 հազ. դրամ, որտեղ՝
	- 173,72 հազ.դրամը վերանորոգման աշխատանքների 1քմ արժեքն է,
	- 540.0 քմ վերանորոգվող տարածքի մակերեսն է, 
	- 1,2  - ԱԱՀ գործակիցն է,
	- 1.30-ը- արժեքի փոփոխման մոտավոր ինդեքսի աճի միջինացված ցուցանիշն է, 
	- 36% – օբյեկտի արժեքում կազմող մասնաչափը։
	Միաժամանակ հայտնում ենք, որ «1162. Գիտական և գիտատեխնիկական հետազոտությունների ծրագիր» ծրագրի «11005. Գիտական և գիտատեխնիկական պայմանագրային (թեմատիկ) հետազոտություններ» միջոցառման գծով 2024 թվականի համար նախատեսված որոշ դրամաշնորհային ծրագրերում առկա է տնտեսում, մասնավորապես՝
· որոշ դրամաշնորհային ծրագրերում առկա է նախատեսված շահառուների քանակի նվազում՝ ինչը պայմանավորված է բարձր որակական չափանիշների սահմանմամբ (մրցունակ հայտերի քանակը ավելի քիչ է բյուջեյով նախատեսված շահառուների քանակից)։ Օրինակ՝ «Մասնագիտական վերապատրաստում-2024» ծրագրերով (մագիստրոս, ասպիրանտ, մինչև 55 տարեկան գիտաշխատող) նախատեսվել էր շուրջ 78 շահառուներ, առաջին փուլով ունենք 13 շահառու, որոնց գումարվելու է նաև երկրորդ մրցույթի արդյունքերը, երկրորդ մրցույթի համար ստացել ենք 25 հայտ, փորձաքննությունը ընթացքի մեջ է, սակայն ակնհայտ է, որ ունենալու ենք զգալի տնտեսում, «Հայաստանի Հանրապետության գիտական համայնքին արտերկրի գիտնականների ինտեգրում 2024» մրցույթի համար նախատեսվել էր 20 շահառու, սակայն առաջին փուլով շահել է 3 դրամաշնորհ, իսկ երկրորդ փուլով ունենք մեկ շահառու, ունենք զգալի տնտեսում, «POSTDOC ARMENIA 2024» դրամաշնորհային ծրագրով նախատեսել էինք 20 շահառու սակայն առաջին փուլով շահել է 3 դրամաշնորհ, իսկ երկրորդ փուլով ունենք 6 շահառու, ունենք զգալի տնտեսում։ Հարկ է նշել, որ որոշ մրցույթների արդյունքում ունեցել ենք նաև շահառուների աճ, սակայն վերը նշված տնտեսումները բերում են նաև արդյունքային ցուցանիշների փոփոխության, որը արտացոլվել է նախագծում։
· որոշ միջազգային դրամաշնորհային ծրագրեր հետաձգվել կամ չեն իրականացվել գործընկեր երկրների նախաձեռնությամբ, մասնավորապես՝ հետաձգվել են Վրաստանի և Գերմանիայի Դաշնության հետ համատեղ մրցույթներն իրենց նախաձեռնությամբ, չի իրականցվել եվրասիական դրամաշնորհային ծրագիրը բոլոր կողմերի համաձայնությամբ,
· տնտեսումների մեծ մասնաբաժին է կազմում որոշ դրամաշնորհային ծրագրերի ֆինանսավորման ժամկետների հետաձգումը, մասնավորապես՝ «Պետության պահանջարկի վրա հիմնված հետազոտությունների ֆինանսավորում», «Հեռանկարային ուղղություններով հետազոտական նախագծերի ֆինանսավորում», «Հասարակական գիտություններ, Հայագիտություն և հումանիտար գիտություններ բնագավառների հետազոտության աջակցություն», «Կին ղեկավարների առաջխաղացմանն ուղղված ծրագրերի աջակցություն», «Հեռավար լաբորատորիաների հիմնադրման» մրցույթների ֆինանսավորման սկիզբը հետաձգվել է 2-6 ամսով, որը հանգեցրել է որոշակի գումարի տնտեսման 2024 թվականի համար։  Ժամկետների հետաձգման հիմնական պատճառը պայմանավորված է միջազգային գիտական փորձաքննության համար նախատեսված ժամկետից երկար տևականությամբ, ինչպես նաև Բարձրագույն կրթության և գիտության կոմիտեի նոր ձևավորման պատճառով առաջացած դժվարություններով, անձնակազմի ծանրաբեռնվածությամբ, կառուցվածքային փոփոխությամբ, այդ թվում նաև փորձաքննության բաժնի, նոր անձնակազմի ընդունումը, տեղավորումը և այլն։ 
	Նշված պատճառներով պայմանավորված տնտեսումները չեն բերելու արդյունքային ցուցանիշների փոփոխության, միայն ֆինանսավորման նախատեսված ժամկետն է տեղափոխվում, ինչպես նաև չի փոխվելու 2025 թվականի նախատեսված գումարների չափը, քանի որ ֆինանսավորումը սկսվելու է 2024 թվականին, ծրագրերը 2-5 տարվա են և 2025 թվականին պայմանագրային պարտավորությունները նշված մրցույթների համար 12 ամիս են կազմելու։
2. Առաջարկվող կարգավորման բնույթը
[bookmark: _GoBack]Վերոնշյալ գործընթացներն ապահովելու նպատակով Նախագծով առաջարկվում է «Հայաստանի Հանրապետության 2024 թվականի պետական բյուջեի մասին» օրենքում, ՀՀ կառավարության 2023 թվականի դեկտեմբերի 28-ի «Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին» N 2323-Ն որոշման NN 3, 4, 5, 9, 9.1 և 10  հավելվածներում «1162. Գիտական և գիտատեխնիկական հետազոտությունների ծրագիր» ծրագրի «11005. Գիտական և գիտատեխնիկական պայմանագրային (թեմատիկ) հետազոտություններ» միջոցառման գծով նախատեսված ֆինանսական միջոցներից 350,0 մլն դրամ ուղղել «11002. Գիտական ենթակառուցվածքի արդիականացում» միջոցառմանը, «1111. Բարձրագույն և հետբուհական մասնագիտական կրթության ծրագիր» ծրագրի «12004․Բարձրագույն մասնագիտական կրթության գծով ուսանողական նպաստների տրամադրում» միջոցառման գծով նախատեսված ֆինանսական միջոցներից նվազեցնել 605.3 մլն դրամ և ուղղել համապատասխանաբար «11003․ Բարձրագույն կրթության որակի ապահովման ծառայություններ» միջոցառմանը՝ 52․7 մլն դրամ, «12011. 2023 թվականի սեպտեմբերի 19-ից հետո Լեռնային Ղարաբաղից բռնի տեղահանված և ՀՀ-ում բարձրագույն մասնագիտական կրթություն ստացող ուսանողներին ուսման վարձի լրիվ կամ մասնակի փոխհատուցման նպատակով կրթաթոշակի տրամադրում» միջոցառմանը՝ շուրջ 264․0 մլն դրամ, «12012. Լեռնային Ղարաբաղից բռնի տեղահանված ընտանիքների Հայաստանի Հանրապետության բարձրագույն և հետբուհական մասնագիտական կրթական ծրագրեր իրականացնող ուսումնական հաստատություններում սովորող ուսանողների ուսման վարձի փոխհատուցում» միջոցառմանը՝ շուրջ 288.7․0 մլն դրամ,  
3. ՀՀ կառավարության որոշման նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ կրթության, գիտության, մշակույթի և սպորտի նախարարության բարձրագույն կրթության և գիտության կոմիտեի մասնագետների կողմից: 
4. Ակնկալվող արդյունքը
««Հայաստանի Հանրապետության 2024 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունմամբ կապաահովվեն՝ ՀՀ կառավարության 2024 թվականի սեպտեմբերի 26-ի N 1521-Լ և N 1513-Լ որոշումներով հաստատված ԼՂ-ից տեղահանված ուսանողների 2024-2025 ուսումնական տարվա 1-ին կիսամյակի ուսման վարձի փոխհատուցմը և ԼՂ-ից տեղահանված ուսանողների ուսման վարձի վճարումները, ինչպես նաև գիտական ստորաբաժանումների նյութատեխնիկական բազայի արդիականացումը, «Մասնագիտական կրթության որակի ապահովման ազգային կենտրոն» հիմնադրամին փոխանցված (ք․Երևան, Կիևյան 16, 3-րդ հարկ) տարածքի վերանորոգման աշխատանքները։  
5. ՀՀ կառավարության որոշման նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվող փոփոխությունների մասին
««Հայաստանի Հանրապետության 2024 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ ՀՀ պետական կամ տեղական ինքնակառավարման մարմինների բյուջեներում եկամուտների և ծախսերի ավելացում կամ նվազեցում չի նախատեսվում:
Միաժամանակ հայտնում ենք, որ նվազեցում նախատեսվող միջոցառումների գծով մինչև տարեվերջ լրացուցիչ ֆինանսական պարտավորություններ չեն պահանջվում: 
6. ՀՀ կառավարության որոշման նախագծի ընդունման կապակցությամբ այլ իրավական ակտերի նախագծերի կամ դրանց ընդունման անհրաժեշտության բացակայության մասին
««Հայաստանի Հանրապետության 2024 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման այլ իրավական ակտերում փոփոխություններ կատարելու անհրաժեշտությունը բացակայում է:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
««Հայաստանի Հանրապետության 2024 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունումը բխում է՝
- «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքի հավելվածի 82-րդ կետի 4-րդ ենթակետի «դ» պարբերությունից, 
- ՀՀ ԱԺ 2021 թվականի օգոստոսի 26-ի N ԱԺՈ-002-Ն որոշմամբ հավանության արժանացած՝ ՀՀ կառավարության 2021-2026 թվականների  ծրագրի՝ «Գիտություն» բաժնի՝ «Մրցունակ գիտական գործունեության համար նպաստավոր ենթակառուցվածքների զարգացում», «Գիտության ոլորտում պետական ֆինանսավորման արդյունավետության բարձրացում» նպատակներից:
 
